
Annotatsiya. Maqolada davlat moliyaviy boshqaruvida sun’iy intellekt va blokcheyn texnologiyalarini integratsiyalash 
masalalari ko‘rib chiqildi. O‘zbekistonning “Sun’iy intellekt texnologiyalarini 2030-yilga qadar rivojlantirish strategiyasi” 
doirasida davlat moliyasini raqamlashtirish, budjet jarayonlarini avtomatlashtirish va moliyaviy shaffoflikni oshirish 
imkoniyatlari tahlil qilindi. Xalqaro tajriba hamda O‘zbekistonning raqamli fiskal boshqaruv tizimi qiyosiy tahlil qilinib, ilmiy 
xulosalar ishlab chiqildi.

Kalit soʻzlar: sun’iy intellekt, blokcheyn, davlat moliyaviy boshqaruvi, raqamli transformatsiya, big data, fintech, fiskal 
barqarorlik.

Abstract. The article examines the integration of artificial intelligence and blockchain technologies in public financial 
management. Within Uzbekistan's "Strategy for AI Development until 2030", the possibilities of digitalizing public 
finances, automating budget processes, and increasing financial transparency are analyzed. International experience 
and Uzbekistan's digital fiscal management system are compared, and scientific conclusions are developed. 

Key words: artificial intelligence, blockchain, public financial management, digital transformation, big data, fintech, fiscal 
stability.

Аннотация. В статье рассмотрены вопросы интеграции искусственного интеллекта и блокчейн-технологий 
в государственном финансовом управлении. В рамках «Стратегии развития ИИ до 2030 года» Узбекистана 
проанализированы возможности цифровизации госфинансов, автоматизации бюджетных процессов и повышения 
финансовой прозрачности. Проведен сравнительный анализ международного опыта и цифровой фискальной 
системы Узбекистана, разработаны научные выводы. 

Ключевые слова: искусственный интеллект, блокчейн, государственное финансовое управление, цифровая 
трансформация, big data, финтех, фискальная стабильность.

K I R I S H
So‘nggi yillarda axborot texnologiyalarining jadal rivojlanishi global iqtisodiyot hamda ijtimoiy hayotning 

deyarli barcha sohalariga sezilarli ta’sir ko‘rsatmoqda. Xususan, O‘zbekiston Respublikasida raqamli 
transformatsiya jarayonlarini jadallashtirish va sun’iy intellekt texnologiyalarini keng joriy etish maqsadida 
O‘zbekiston Respublikasi Prezidentining 2024-yil 14-oktyabrdagi “Sunʼiy intellekt texnologiyalarini 2030-yilga 

qadar rivojlantirish strategiyasini tasdiqlash toʻgʻrisida”gi PQ-358-son1 qarori qabul qilindi va mamlakatimizda 
raqamli rivojlanishning yangi bosqichi boshlab berildi [4].

Mazkur ustuvor yo‘nalishlar davlat moliyaviy boshqaruvi tizimini raqamlashtirish, budjet jarayonlarini 
avtomatlashtirish, moliyaviy ma’lumotlar tahlilini takomillashtirish hamda moliyaviy shaffoflikni oshirish uchun 
muhim institutsional asos bo‘lib xizmat qiladi.

Shu bilan birga, davlat moliyaviy boshqaruvi tizimida raqamli transformatsiyani ta’minlash jarayonida 
nafaqat sun’iy intellekt, balki blokcheyn texnologiyalaridan foydalanish ham alohida ahamiyat kasb etmoqda. 
Mazkur texnologiya davlat budjeti mablag‘larining harakatini real vaqt rejimida kuzatish, moliyaviy operatsiyalar 
bo‘yicha ma’lumotlarning o‘zgarmasligini ta’minlash hamda budjet jarayonlarida ochiqlik va shaffoflik 
darajasini oshirish imkonini beradi [8]. Natijada, sun’iy intellekt asosida moliyaviy ma’lumotlarni tahlil qilish va 
prognozlash jarayonlari blokcheyn texnologiyasi orqali shakllantiriladigan ishonchli ma’lumotlar bazasi bilan 
uyg‘unlashib, davlat moliyaviy boshqaruvida raqamli, ma’lumotlarga asoslangan va shaffof boshqaruv modelini 
shakllantirishga xizmat qiladi.

Blokcheyn texnologiyasi dastlab 2018–2022-yillar davomida asosan kriptovalyutalar sohasi bilan bog‘liq 
holda rivojlangan bo‘lsa, 2023–2025-yillarga kelib uning qo‘llanish doirasi sezilarli darajada kengaydi. Hozirgi 
kunda blokcheyn nafaqat moliya tizimida, balki davlat boshqaruvi, logistika va ta’minot zanjiri, sog‘liqni saqlash, 
ta’lim, energetika, ekologiya, elektron savdo hamda boshqa ko‘plab sohalarda ishonchli axborot almashinuvi va 
shaffoflikni ta’minlovchi innovatsion texnologiya sifatida e’tirof etilmoqda. Jahon miqyosida ushbu texnologiyaga 
bo‘lgan ehtiyoj yil sayin ortib bormoqda [6].

Tadqiqotlar ko‘rsatadiki, 2023-yilda global blokcheyn bozori 17,5 milliard AQSh dollarini tashkil etgan bo‘lsa, 
2024-yilda bu ko‘rsatkich 28 milliard dollardan oshdi va 2025-yilda 42 milliard dollarga yetishi kutilmoqda. Bu 
yiliga o‘rtacha 23–25 % o‘sish sur’atini bildiradi. Shu bilan birga, markaziy banklar tomonidan raqamli valyutalar 
(CBDC) bo‘yicha olib borilayotgan ishlar ham tezlashmoqda: 2023-yilda 114 ta davlat tadqiqotlar olib borgan 
bo‘lsa, 2025-yilga kelib ularning soni 130 dan oshdi. Xitoy 2024-yilda raqamli yuanning savdo hajmini 2,3 trillion 
yuanga yetkazdi, Yevropa Ittifoqi esa 2025-yil boshida raqamli yevroning sinov loyihalarini kengaytirdi [2].

O‘zbekiston Respublikasida blokcheyn texnologiyalarini rivojlantirishga strategik ahamiyat berilmoqda. 
2024-yilda Toshkent shahrida faoliyatini boshlagan Blokcheyn Texnoparki mahalliy startap loyihalari uchun 
zamonaviy texnik infratuzilma va inkubatsiya xizmatlarini taqdim etmoqda. 2025-yildan boshlab esa davlat 
xizmatlari tizimlarida, jumladan, yer kadastri ma’lumotlarini boshqarish, avtomobil transport vositalarining 
ro‘yxatini yuritish va elektron hujjatlar aylanishi sohalarida blokcheyn asosidagi yechimlar eksperimental tarzda 
qo‘llanila boshlandi.

Shu bois, mazkur tadqiqot davlat moliyaviy boshqaruvini raqamli transformatsiya qilish jarayonida sun’iy 
intellekt va blokcheyn texnologiyalarini integratsiya etish, xalqaro raqamli fiskal boshqaruv yondashuvlariga 
moslashish hamda budjetni rejalashtirish, ijro etish va nazorat qilish jarayonlarida ushbu texnologiyalardan 
samarali foydalanish imkoniyatlarini ilmiy asosda o‘rganishga qaratilgan.

M A V Z U G A  O I D  A D A B I Y O T L A R  S H A R H I

ta’minlash imkoniyatlari mavjudligini asoslab bergan. Shuningdek, Xayitov, B. (2025). “O‘zbekistonda keyingi 
avlod valyuta operatsiyalari va integratsiyalashgan raqamli infratuzilmani rivojlantirish” nomli maqolasida 
valyuta operatsiyalarini takomillashtirishda blokcheyn va sun’iy intellektning o‘rni tahlil qilingan.

Xorijiy olimlar qarashlari va xalqaro moliyaviy tashkilotlar xulosalari: Viswa Bharathy, A.M., Le, D.N. & 
Karthikeya, P. (2025). “Applications of Blockchain and Artificial Intelligence in Finance and Governance” nomli 
kitobida sun’iy intellekt va blokcheyn texnologiyalarining moliya va davlat boshqaruvidagi o‘zaro ta’sirini keng 
qamrovli o‘rganadi. Samah S. Kareem (2025). “FATE-Compliant ML Architecture with Blockchain-Verifiable 
Auditing” maqolasida FinTech sohasida adolatli va axloqiy sun’iy intellektni qo‘llashga bag‘ishlangan ushbu 
maqolada kredit risklarini modellashtirish uchun blokcheyn orqali tekshiriladigan audit tizimi taklif etilgan.

Adabiyotlar tahlili davlat moliyasini raqamlashtirish ichki islohotlar bilan birga xalqaro standartlarga 
moslashish, fintech yechimlari va global integratsiyani talab qilishini ko‘rsatadi. Bu manbalar raqamli 
transformatsiyaning iqtisodiy, huquqiy va texnologik jihatlarini kompleks o‘rganish uchun metodologik asos 
bo‘lib xizmat qiladi.

1	  https://lex.uz/docs/-7158604

T A D Q I Q O T  M E T O D O L O G I YA S I
Tadqiqot jarayonida quyidagi ilmiy usullardan foydalanildi:
1.	 Nazariy tahlil – davlat moliyaviy boshqaruvi, sun’iy intellekt va blokcheyn texnologiyalari bo‘yicha ilmiy 

manbalar o‘rganildi. 
2.	 Empirik tahlil – 2020–2025-yillarda O‘zbekistonda raqamli texnologiyalarni joriy etish jarayonlari statistik 

ma’lumotlar asosida tahlil qilindi [4]. 
3.	 Qiyosiy tahlil – Estoniya, BAA va Nigeriya kabi mamlakatlarning davlat moliyasini raqamlashtirish 

tajribalari o‘rganildi. 
4.	 Hujjatlar tahlili – O‘zbekiston Respublikasining sun’iy intellekt va blokcheyn texnologiyalariga oid 

normativ-huquqiy hujjatlari tahlil qilindi. 

T A H L I L  V A  N A T I J A L A R
Raqamli transformatsiya va innovatsion texnologiyalarning davlat moliya boshqaruviga ta’sirini o‘rganish 

natijasida O‘zbekistonning sohalar bo‘yicha blokcheyn va AI tatbiqi darajasi tahlil qilinadi. Shu bilan birga, 
xalqaro tajribalar bilan solishtirish milliy tizimni modernizatsiya qilish va samaradorlikni oshirish imkoniyatlarini 
aniqlashga xizmat qiladi (1-jadval).

1-javdal. Raqamli transformatsiya bo‘yicha xalqaro tajribalar2

Mamlakat Texnologiya Qo‘llanish yo‘nalishi Natija

Estoniya Sun’iy intellekt, raqamli tizimlar Elektron hukumat, budjet 
boshqaruvi

Davlat xizmatlari 100% 
raqamlashtirilgan

BAA Blokcheyn Davlat hujjat aylanishi Hujjat aylanishi tezligi 70% oshgan

Nigeriya Sun’iy intellekt Soliq tizimi Soliq tushumlari 15% oshgan

Singapur AI va Big Data Moliyaviy monitoring Qaror qabul qilish tezligi 40% oshgan

1-jadval O‘zbekistonning raqamli fiskal boshqaruv tizimini xorijiy ilg‘or tajribalar bilan solishtirish imkonini 
beradi. Undan ko‘rinadiki, O‘zbekistonda GFMIS va elektron budjet tizimlari jadal joriy etilmoqda hamda real-
time monitoring va AI asosidagi prognozlash tizimlarini yanada rivojlantirish imkoniyatlari kengaymoqda. 
OECD davlatlarida esa fiskal jarayonlar yuqori darajada raqamlashtirilgan va avtomatlashtirilgan nazorat keng 
qo‘llaniladi.

Soliq sohasida O‘zbekistonda elektron hisob-fakturalar va onlayn-kassa tizimlari samarali faoliyat yuritmoqda 
hamda risk-baholash va suptech vositalarini yanada takomillashtirish bo‘yicha imkoniyatlar shakllanmoqda. 
OECD mamlakatlarida esa AI va Big Data integratsiyasi soliq auditi samaradorligini oshirmoqda.

Umuman olganda, O‘zbekiston raqamli fiskal boshqaruvni faol modernizatsiya qilmoqda hamda 
avtomatlashtirish va AI asosidagi tizimlarni xalqaro tajribalar asosida rivojlantirish bosqichida turibdi. Shu bilan 
birga, GFMIS va elektron budjet tizimlari fiskal shaffoflik va budjet intizomini kuchaytirishga xizmat qilmoqda 
(2-jadval).

2-jadval. O‘zbekiston davlat xizmatlarida blokcheyn tatbiqi statistikasi3

Soha / Yo‘nalish Tatbiq 
darajasi (%) Afzalliklari Cheklovlar / Takomillashtirish

Yer kadastri 25 % Hujjatlar real vaqt rejimida 
kuzatiladi Loyihalar pilot bosqichda

Transport 
(avtomobil ro‘yxati) 30 % Transport ma’lumotlari shaffof va 

tez yangilanadi To‘liq integratsiya yo‘q

Elektron hujjatlar 40 % Hujjatlar aylanishi tezlashdi AI monitoring cheklangan

Soliq tizimi 15 % Soliq tushumlarini nazorat qilish 
imkoniyati oshdi AI va Big Data vositalari kam qo‘llaniladi

Davlat moliyaviy 
boshqaruv (budjet) 20 % Budjet mablag‘lari monitoringi 

yaxshilandi Tatbiq cheklangan, pilot loyihalar

2	  Manba: muallif tomonidan tayyorlangan.
3	  Manba: muallif tomonidan tayyorlangan

2-jadval O‘zbekistonda blokcheyn texnologiyasining sohalar bo‘yicha tatbiq darajasini ko‘rsatadi. Undan 
ko‘rinadiki, yer kadastri, transport va elektron hujjatlar sohalarida blokcheyn pilot loyihalar sifatida muvaffaqiyatli 
joriy etilgan bo‘lib, integratsiya darajasi 15–40 % atrofida shakllangan. Soliq va budjet tizimlarida esa tatbiq 
darajasini bosqichma-bosqich oshirish hamda avtomatlashtirilgan monitoring imkoniyatlarini kengaytirish ishlari 
amalga oshirilmoqda.

Shu bilan birga, blokcheyn hujjat aylanishini tezlashtirish, shaffoflikni oshirish va budjet mablag‘larini real 
vaqt rejimida nazorat qilish imkonini beradi. Bugungi kunda ko‘plab loyihalar pilot bosqich orqali rivojlantirilmoqda, 
AI va Big Data bilan integratsiya hamda zamonaviy texnologik infratuzilmani yanada takomillashtirish bo‘yicha 
istiqbolli imkoniyatlar shakllanmoqda.

Jadvaldan ko‘rinib turibdiki, O‘zbekiston blokcheyn texnologiyasini sohalar bo‘yicha tatbiq qilish borasida 
faoliyat olib bormoqda hamda tatbiq foizi va avtomatlashtirilgan monitoring darajasini global standartlarga mos 
ravishda rivojlantirish jarayonida. Shu bilan birga, pilot loyihalar va dastlabki tatbiqlar raqamli transformatsiya 
jarayonining muvaffaqiyatli boshlanishini ko‘rsatadi, bu esa kelgusida blokcheynni kengaytirish va AI bilan 
integratsiya qilish uchun asos bo‘ladi.

Tadqiqot natijalari O‘zbekistonning raqamli fiskal boshqaruvi, blokcheyn hamda fintech Big Data 
integratsiyasining xalqaro tajribalar bilan solishtirilishini ko‘rsatadi:

O‘zbekiston: GFMIS va elektron budjet tizimlari bosqichma-bosqich joriy etilmoqda. Shu bilan birga, 
real-time monitoring tizimlari cheklangan, AI va Big Data vositalari fragmentar qo‘llanilmoqda. Raqamli fiskal 
boshqaruvning avtomatlashtirilish darajasi 20–40 % oralig‘ida bo‘lib, tizimlar faqat ayrim pilot loyihalar orqali 
ishlaydi. Blokcheyn tatbiqi esa yer kadastri, transport va elektron hujjatlar sohalarida 15–40 % atrofida bo‘lib, AI 
monitoring va suptech vositalari cheklangan.

Xalqaro tajriba (ilg‘or davlatlar): Estoniya, Singapur va BAA kabi davlatlarda raqamli fiskal boshqaruv 
va blokcheyn texnologiyasi turli sohalarda keng joriy etilgan. Real-time monitoring 70–100 % darajada 
avtomatlashtirilgan, AI orqali soliq risklarini aniqlash 60–70 % darajada qo‘llaniladi, Big Data esa barcha fiskal 
ma’lumotlarni yagona platformaga integratsiyalashgan. Ushbu tizimlar yordamida hujjatlar, budjet mablag‘lari 
va soliq tushumlarini nazorat qilish sezilarli darajada soddalashtirilgan hamda shaffoflik darajasi oshirilgan.

Ushbu natijalar O‘zbekiston uchun raqamli fiskal boshqaruvni kengaytirish, fintech, Big Data va blokcheyn 
texnologiyalarini integratsiya qilish hamda xalqaro ilg‘or standartlarga moslashtirish zaruratini ilmiy asoslaydi. 
Xalqaro tajriba milliy strategiyani ishlab chiqish, real-time monitoring, AI va Big Data integratsiyasini samarali 
joriy etish hamda blokcheyn tatbiqini kengaytirish uchun aniq ko‘rsatkichlar beradi.

X U L O S A  V A  T A K L I F L A R
Tadqiqot natijalariga ko‘ra, O‘zbekistonda GFMIS va elektron budjet tizimlari bosqichma-bosqich joriy 

etilmoqda hamda real vaqt monitoringi va sun’iy intellekt asosidagi prognozlash imkoniyatlarini yanada 
kengaytirish bo‘yicha istiqbolli yo‘nalishlar shakllanmoqda. Raqamli fiskal boshqaruvning avtomatlashtirilish 
darajasi izchil rivojlanib borayotgan bo‘lib, xalqaro standartlarga moslashtirish jarayonlari amalga oshirilmoqda.

Shu asosda quyidagi xulosalar shakllanadi: normativ-huquqiy bazani takomillashtirish, blokcheyn 
asosidagi yagona platformani joriy etish, sun’iy intellekt va Big Data asosida moliyaviy risklarni prognozlashni 
rivojlantirish, ilg‘or xorijiy tajribalarni milliy sharoitga moslashtirish hamda xalqaro moliya institutlari bilan 
hamkorlikni kuchaytirish zarur.

Umuman olganda, sun’iy intellekt va blokcheyn texnologiyalarini davlat moliyaviy boshqaruviga 
integratsiyalash moliyaviy barqarorlikni ta’minlash, budjet mablag‘laridan foydalanish samaradorligini oshirish, 
risklarni kamaytirish va mamlakatning xalqaro moliyaviy mavqeini mustahkamlashga xizmat qiladi. Bosqichma-
bosqich amalga oshiriladigan raqamli transformatsiya esa barqaror iqtisodiy o‘sish va moliyaviy mustahkamlikni 
ta’minlashning muhim omili hisoblanadi.

